
 

 

140. löggjafarþing 2011–2012.
Þingskjal 1543  —  748. mál.
2. umræða.

Breytingartillaga
við frumvarp til laga um Ríkisútvarpið, fjölmiðil í almannaþágu.

Frá meiri hluta allsherjar- og menntamálanefndar (BjörgvS, SkH, ÞrB, 
MSch, ÞBack, EyH, BJ).

1. Við 3. gr. 
a. 3. tölul. 3. mgr. orðist svo: Bjóða fjölbreytt og vandað menningarefni og fjalla um

ólík svið menningar, lista og íþrótta á Íslandi og erlendis, auk þess að vera vettvangur
umræðna og skoðanaskipta um íslenska menningu og samfélag. 

b. Orðin „þ.m.t. íþróttir“ í 4. tölul. 3. mgr. falli brott. 
c. Í stað orðsins ,,blaðamennsku“ í 6. tölul. 4. mgr. komi: fréttamennsku. 

2. Við 4. gr.
a. Í stað orðanna ,,félög í samkeppnisrekstri“ í 4. mgr. komi: starfsemi félaga í sam-

keppnisrekstri. 
b. Við 4. mgr. bætist nýr málsliður svohljóðandi: Viðskipti Ríkisútvarpsins og dóttur-

félaga þess skulu fara fram á markaðslegum forsendum. 
3. Við 2. mgr. 6. gr. bætist nýr málsliður, svohljóðandi: Í samningi ráðherra við Ríkis-

útvarpið, sbr. 4. mgr. 2. gr., skal kveðið á um hvernig best verði tryggt aðgengi og
þjónusta við þá sem vegna fötlunar eða af öðrum ástæðum eru ófærir um að nýta sér
hefðbundna fjölmiðlaþjónustu í almannaþágu.

4. 2. mgr. 7. gr. orðist svo: 
Ekki er heimilt að slíta í sundur dagskrárliði með viðskiptaboðum í sjónvarpi en þó

má víkja frá því við útsendingu íburðarmikilla dagskrárliða eða eigin framleiðslu sem
er a.m.k. 60 mínútur að lengd. Ríkisútvarpinu er óheimilt að afla tekna með kostun dag-
skrárefnis en þó má víkja frá því í sömu tilvikum og um ræðir í 1. málsl. Ríkisútvarpið
setur reglur um þau undanþágutilvik sem getið er í 1. og 2. málsl. 

5. Við 9. gr. 
a. Við 1. mgr. bætist nýr málsliður svohljóðandi: Ef atkvæði falla jöfn ræður atkvæði

formanns úrslitum.
b. 2. tölul. 2. mgr. orðist svo: Starfsmannasamtök Ríkisútvarpsins tilnefna einn mann

og annan til vara á löglega boðuðum fundi og hafa þeir málfrelsi og tillögurétt en
ekki atkvæðisrétt í stjórn Ríkisútvarpsins. 

6. Við 10. gr. 
a. 1. tölul. orðist svo: Að móta í samvinnu við útvarpsstjóra dagskrárstefnu og megin-

áherslur í starfi Ríkisútvarpsins til lengri tíma.
b. Orðið „allar“ í 4. tölul. falli brott.

7. 1. mgr. 12. gr. orðist svo: 
Útvarpsstjóri, í samráði við starfsmannasamtök Ríkisútvarpsins, setur starfsreglur

fyrir starfsmenn fréttastofu og dagskrárgerðarmenn Ríkisútvarpsins og skilyrði áminn-



  2

 

ingar og starfsloka. Þar skal m.a. kveðið á um að málefnalegar ástæður þurfi ætíð að
liggja að baki brottrekstri starfsmanns. 

8. Í stað 2. mgr. 13. gr. komi tvær nýjar málsgreinar, svohljóðandi: 
Ríkisútvarpið birtir reglur um innra eftirlit og gæðamál, þ.m.t. meðferð athugasemda

og kvartana. Athugasemdir og kvartanir um dagskrárefni verða að berast skriflega til
Ríkisútvarpsins innan fjögurra vikna frá miðlun efnis.

Niðurstöðum Ríkisútvarpsins um óskir um andmælarétt er hægt að skjóta til fjöl-
miðlanefndar, sbr. lög um fjölmiðla, nr. 38/2011. Málskotsfrestur er fjórar vikur frá því
að niðurstöður Ríkisútvarpsins liggja fyrir.

9. 3. mgr. 14. gr. orðist svo: 
Ríkisútvarpið setur gjaldskrá fyrir þjónustu sem er veitt á sviðum er falla undir 3. gr.

og skal hún taka mið af raunkostnaði við að veita þjónustuna og höfundaréttar- og
flutningsréttargjöldum.

10. Við 16. gr. 
a. 2. málsl. 1. mgr. orðist svo: Jafnframt skal óska eftir mati fjölmiðlanefndar á nýrri

fjölmiðlaþjónustu í almannaþágu og skal liggja fyrir ítarlegur rökstuðningur og fjár-
hagsáætlun.

b. 1. málsl. 3. mgr. orðist svo: Gefa skal hagsmunaaðilum og almenningi þriggja vikna
frest til að koma athugasemdum sínum á framfæri við fjölmiðlanefnd. 

11. Síðari málsliður 19. gr. orðist svo: Frá sama tíma falla úr gildi lög um Ríkisútvarpið
ohf., nr. 6/2007, með áorðnum breytingum, að undanskilinni 11. gr. þeirra laga sem
heldur gildi sínu til 31. desember 2013, sbr. ákvæði til bráðabirgða IX. 

12. Ákvæði til bráðabirgða V fellur brott.

